Ա Մ Փ Ո Փ Ա Թ Ե Ր Թ
Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացում կատարելու և Հայաստանի Հանրապետության  գյուղատնտեսության նախարարության սննդամթերքի անվտանգության պետական ծառայությանը գումար հատկացնելու  մասին» Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ գյուղատնտեսության նախարար

29.08.2013թ.

թիվ ՍԿ/ԱՇ-1/4537-13 գրություն
	Առաջարկություններ և առարկություններ չկան

	
	

	ՀՀ ֆինանսների նախարարի տեղակալի
04.09.2013թ.
 թիվ 4/4.5-2/13009-13 գրություն
	1. Նախագծին կից հիմնավորման 1-ին բաժնում նշված է, որ Նախագծի ընդունումը պայմանավորված է Հանրապետական անասնաբուժասանիտարական և բուսասանիտարական լաբորատոր ծառայությունների  կենտրոն  պետական ոչ առևտրային կազմակերպության կողմից ԵՄ փորձարկման ռեֆերենս մեթոդների պահանջներով մեղրի փորձաքննությունների անցկացման անհրաժեշտությամբ: Մինչդեռ չեն հստակեցվել Հայաստանի Հանրապետության պետական բյուջեի հաշվին այդ փորձաքննությունների պարտադիր իրականացման իրավական հիմքերը և անհրաժեշտությունը:
Ընդ որում լաբորատոր փորձաքննության արդյունքում մեղր արտադրողները փաստորեն ստանալու են իրենց կողմից արտադրված մեղրի իրացման համար անհրաժեշտ փաստաթուղթ, ուստի նպատակահարմար է փորձաքննության իրականացման հետ կապված ծախսերի ֆինանսավորումը դիտարկել տնտեսվարող սուբյեկտների միջոցների հաշվին: 

Միաժամանակ հաշվի առնելով, որ Նախագծի հիմնավորմամբ նշվում է նաև, որ հատկացվող միջոցների հաշվին նախատեսվում է ձեռք բերել մեղրի փորձաքննության ծառայություն, ուստի այդ միջոցներն անհրաժեշտ է հատկացնել գնումների համապատասխան հոդվածով:

2. Պետք է նշել, որ Նախագծին կից ներկայացված տեղեկանք-հիմնավորման աղյուսակներում բացակայում են բերված ցուցանիշների սկզբնաղբյուրները, ինչպես նաև պահանջվող ծախսերի հաշվարկ-հիմնավորումները:


	1.Հայաստանի Հանրապետության պետական բյուջեի հաշվին այդ փորձաքննությունների պարտադիր իրականացումը պայմանավորված է այն հանգամանքով, ՀՀ ԳՆ սննդամթերքի անվտանգության պետական ծառայությունը ԵՄ սպառողների և առողջության պաշտպանության գլխավոր տնօրինություն է (EU DG SANCO) ներկայացրել Հայաստանի Հանրապետությունից մեղրի, մեղվաբուծական մթերքների` Եվրամիության անդամ երկրներ արտահանման գործընթացի նախապայման հանդիսացող «Մեղրում և մեղվաբուծական մթերքներում մնացորդային քանակների պլանը», լրացված հարցաթերթը և ուղեկցող այլ փաստաթղթերը, որոնք հաստատվել և ընդունվել են  ԵՄ հանձնաժողովի և անդամ երկրների կողմից:

Հայաստանի Հանրապետությունն ընդգրկվել է մեղր արտահանելու իրավասություն ունեցող երկրների ցանկում (հանձնաժողովի 2013/422/ԵՄ որոշում): 
Արդյունքում Հայաստանի Հանրապետությունը պարտավորություն է ստանձնել իրականացնել մոնիթորինգ, որից էլ բխում է փորձաքննության անցկացման պարտավությունն` ըստ ԵՄ փորձարկման ռեֆերենս մեթոդների պահանջի:

Միաժամանակ, որպես մոնիթորինգ իրականացնող կազմակերպություն ԵՄ ներկայացվել է Հանրապետական անասնաբուժասանիտարական և բուսասանիտարական լաբորատոր ծառայությունների  կենտրոն  պետական ոչ առևտրային կազմակերպությունը:
2. Առաջարկությունն ընդունվել է:


	2.Տեղեկանք-հիմնավորման աղյուսակներում կատարվել են համապատասխան փոփոխություններ:

	ՀՀ ֆինանսների նախարարի 24.09.2013թ.

թիվ 1/4.5-2/14034-13 գրություն
	ՀՀ ֆինանսների նախարարության 04.09.2013թ. N1/4.5-2/13009-13 գրությամբ առաջարկվել էր հստակեցնել Հայաստանի Հանրապետության պետական բյուջեի հաշվին ԵՄ փորձարկման ռեֆերենս մեթոդների պահանջներով մեղրի փորձաքննությունների անցկացման պարտադիր իրականացման իրավական հիմքերը և անհրաժեշտությունը: 
Մինչդեռ Նախագծին կից ամփոփաթերթում նշվում է, որ Հայաստանի Հանրապետությունն ընդգրկվել է մեղր արտահանելու իրավասություն ունեցող երկրների ցանկում (հանձնաժողովի 2013/422/ԵՄ որոշում): Արդյունքում Հայաստանի Հանրապետությունը պարտավորություն է ստանձնել իրականացնել մոնիթորինգ, որից  բխում է ԵՄ փորձարկման ռեֆերենս մեթոդների պահանջի համապատասխան փորձաքննության անցկացման պարտավորությունը: 

Ընդ որում ամփոփաթերթում բերված պարզաբանումները վերաբերում են միայն մոնիթորինգի իրականացման անհրաժեշտությանը` առանց նշելու պահանջվող ծախսերի ֆինանսավորման աղբյուրները: 

Հարկ է նշել, որ Հայաստանի Հանրապետության վարչապետ Տիգրան Սարգսյանի մոտ 11.09.2012թ. կայացած ՀՀ 2013թ. պետական բյուջեի նախագծում ՀՀ գյուղատնտեսության նախարարության սննդամթերքի անվտանգության պետական ծառայությանը նախատեսվելիք հատկացումների մասին խորհրդակցության N23.6/[130672]-12 արձանագրության 3-րդ կետով ՀՀ գյուղատնտեսության նախարարության սննդամթերքի անվտանգության պետական ծառայությանը պետին հանձնարարվել էր ՀՀ էկոնոմիկայի նախարարի հետ համատեղ քննարկել մոնիթորինգային ծրագրի իրականացման համար ԵՄ-ից դրամաշնորհային միջոցների ներգրավման հնարավորության հարցը: 

Հետևաբար հաշվի առնելով, որ փորձաքննության իրականացումը բխում է մեղրի և մեղվաբուծական մթերքների արտահանման նպատակներից, ուստի կրկին անգամ առաջարկում ենք փորձաքննության իրականացման հետ կապված ծախսերի ֆինանսավորումը դիտարկել տնտեսվարող սուբյեկտների միջոցների հաշվին: 

Հարկ է նշել նաև, որ ՀՀ կառավարության 26.07.2012թ Սննդամթերքի անվտանգության ոլորտի լիազոր մարմնի  նյութական խրախուսման և համակարգի զարգացման ֆոնդի արտաբյուջետային հաշիվ բացելու թույլտվություն տալու և այդ միջոցների օգտագործման կարգը սահմանելու մասին N 938-Ն որոշմամբ հաստատված կարգի  համաձայն (4-րդ կետ) ֆոնդում գոյացած միջոցների 30 տոկոսը կարող են օգտագործվել ծառայության համակարգի զարգացման և հսկիչ գնումների ֆինանսավորման համար: 

Հետևաբար առաջարկում ենք ԵՄ փորձարկման ռեֆերենս մեթոդներով մեղրի լաբորատոր փորձաքննություններն իրականացնելու համար պահանջվող ծախսերի իրականացումը դիտարկել նաև ՀՀ կառավարության 04.04.2013թ. N327-ն որոշմամբ հաստատված նախահաշվով նախատեսված գումարների շրջանակներում: 
Միաժամանակ ներկայում շրջանառության մեջ են դրված ՀՀ կառավարության Հայաստանի Հանրապետությունում արտադրված և ՀՀ ներմուծված սննդամթերքում պեստիցիդների մնացորդների մոնիթորինգի ծրագիրն և ծրագրի կատարումն ապահովող գործողոությունների ժամանակացույցին հավանություն տալու մասին և Հայաստանի Հանրապետությունում ներմուծված սննդամթերքում դեղամիջոցների մնացորդների մոնիթորինգի ծրագիրն և ծրագրի կատարումն ապահովող գործողոությունների ժամանակացույցին հավանություն տալու մասին արձանագրային որոշումների  նախագծերը, (ընդգրկվել են Մշտապես գործող ֆինանսատնտեսական  կոմիտեի  05.09.13թ. նիստի օրակարգում) որոնք ներառում են նաև մեղրի և մեղվաբուծական մթերքների փորձաքննության իրականացում: ՈՒստի նպատակահարմար ենք գտնում Նախագծի քննարկմանն անդրադառնալ վերոգրյալ ծրագրերի ընդունումից հետո:

Ինչ վերաբերվում է Նախագծին, ապա քանի որ հիմնավորմամբ նշվում է նաև, որ հատկացվող միջոցների հաշվին նախատեսվում է ձեռք բերել մեղրի փորձաքննության ծառայություն, ուստի այդ միջոցներն անհրաժեշտ է հատկացնել գնումների համապատասխան հոդվածով:


	Առաջարկությունները չեն ընդունվել, քանի որ 1.Հայաստանի Հանրապետության պետական բյուջեի հաշվին այդ փորձաքննությունների պարտադիր իրականացումը պայմանավորված է այն հանգամանքով, ՀՀ ԳՆ սննդամթերքի անվտանգության պետական ծառայությունը ԵՄ սպառողների և առողջության պաշտպանության գլխավոր տնօրինություն է (EU DG SANCO) ներկայացրել Հայաստանի Հանրապետությունից մեղրի, մեղվաբուծական մթերքների` Եվրամիության անդամ երկրներ արտահանման գործընթացի նախապայման հանդիսացող «Մեղրում և մեղվաբուծական մթերքներում մնացորդային քանակների պլանը», լրացված հարցաթերթը և ուղեկցող այլ փաստաթղթերը, որոնք հաստատվել և ընդունվել են  ԵՄ հանձնաժողովի և անդամ երկրների կողմից:

Հայաստանի Հանրապետությունն ընդգրկվել է մեղր արտահանելու իրավասություն ունեցող երկրների ցանկում (հանձնաժողովի 2013/422/ԵՄ որոշում): 

Արդյունքում Հայաստանի Հանրապետությունը պարտավորություն է ստանձնել իրականացնել մոնիթորինգ, որից էլ բխում է փորձաքննության անցկացման պարտավությունն` ըստ ԵՄ փորձարկման ռեֆերենս մեթոդների պահանջի:

Միաժամանակ, որպես մոնիթորինգ իրականացնող կազմակերպություն ԵՄ ներկայացվել է Հանրապետական անասնաբուժասանիտարական և բուսասանիտարական լաբորատոր ծառայությունների  կենտրոն  պետական ոչ առևտրային կազմակերպությունը:

	1.Նախագծում փոփոխություն չի կատարվել:

	ՀՀ արդարադատության նախարարի 
10.10.2013թ.

թիվ 01/5934-13 գրություն
	Առաջարկություններ և առարկություններ չկան

	
	








